
1. UvOD

Mocvarna staniSta predstavljaju jedan od najugrozenijih ekosistema Sirom svijeta. Procjenjuje
se da je od pocetka 18. vijeka izgubljeno ¢ak 87% svjetskih mocvara. Stopa njihovog gubitka
najbrza je tokom posljednjih 120 godina, pri ¢emu je u tom periodu izgubljeno izmedu 64-
71% svjetskih mocvara (Davidson, 2014). Najznaajniji uzroci gubitka mocvara su
poljoprivreda, urbanizacija i industrijske aktivnosti (van Asselen i sar., 2013). Sli¢no kao na
globalnom nivou i na prostoru Evrope tokom 20. vijeka, uniSteno je vise od 50% njihove
prvobitne povrsine. Takode, u Evropi poljoprivreda predstavlja glavni uzrok gubitka
mocvarnih podrucja, a procjene su da je do 1985. godine oko 60% raspolozivih mocvarnih
povrSina upravo isuSeno za potrebe intenzivne poljoprivrede (Finlayson i1 Davidson, 1999).
Gubitak moc¢varnih staniSta povla¢i za sobom ozbiljnu prijetnju velikom broju biljnih i
zivotinjskih vrsta. Mocvare su u Evropi prepoznate kao izuzetno vazna staniSta za o¢uvanje
biodiverziteta. S tim u vezi, sve evropske zemlje su podrzale Ramsarsku konvenciju i

identifikovale moc¢varna podru¢ja od medunarodnog znacaja kao ,,Ramsarska podrucja“

(Verhoeven, 2014).

Ramsarska konvencija je potpisana 2. februara 1971. godine u iranskom gradu Ramsaru, a
predstavlja jedini globalni ugovor koji se posebno fokusira na mocvarna podru¢ja. Misija
konvencije je ,,ocuvanje i mudro koristenje svih mocévara kroz lokalne i nacionalne akcije i
medunarodnu saradnju, kao doprinos postizanju odrZivog razvoja Sirom svijeta“. Do danas,
172 zemlje su potpisnice Ramsarske konvencije, a ukupno 2511 moc¢varna podrucja su
upisana na Ramsarsku listu. Na prostoru Bosne i Hercegovine, tri moc¢varna podrucja
(Bardaa, Hutovo Blato 1 Livanjsko polje) su uvrStena na Ramsarsku listu

(https://www.ramsar.orq).

Vodozemci su, medu ki¢menjacima, dozivjeli najtezi pad bogatstva i brojnosti vrsta. Globalna
procjena vodozemca (Global Amphibian Assessment — GAA), koja je prvi put objavljena
2004. godine, a sprovedena od strane IUCN-a, ukazuje da je preko 42% poznatih vrsta
vodozemaca dozivjelo neku vrstu opadanja populacije, a 32,5% poznatih vrsta vodozemaca

svrstano je u jednu od IUCN kategorija ugrozenih vrsta (Stuart, 2004).

Diverzitet recentne faune vodozemaca iznosi oko 7000 vrsta (Vitt i Caldwell, 2009), a
podjeljeni su u tri osnovne grupe: beznogi vodozemci (Gymnophiona), repati vodozemci

(Caudata) i bezrepi vodozemci (Anura).


https://www.ramsar.org/

Beznogi vodozemci (Gymnophiona) — karakteriSe ih izduzeno tijelo, bez ekstremiteta.
Naseljavaju tropska podrudja, a diverzitet im je 189 vrsta. Odlikuje ih segmentisano tijelo, au
svakom segmentu (izuzev glavenog segmenta) se nalazi po jedan prSljen. Uglavnom vode
fosorijski nacin Zivota. S tim u vezi, njihov glaveni region je kompaktan sa ¢vrstom lobanjom,
a funkcija mu je ,.kopanje” hodnika u zemlji. Medutim, nekoliko vrsta vodi akvati¢ni nacin
zivota, a njih odlikuje bo¢no spljosteno tijelo sa dorzalnim i ventralnim perajem. Beznogi
vodozemci su karnivorni organizmi. Kod njih je prisutna unutrasnja oplodnja. Beznogi
vodozemci mogu biti oviparni i viviparni. Oviparne vrste polazu jaja na kopno, a iz njih se
razvija vodena larva ili se kompletan razvoj zavrsi u jajetu (Kalezi¢ i Tomovié, 2007; Vitt i

Caldwell, 2009).

Repati vodozemci (Caudata) — karakteriSe ih dobro razvijen repni region. Tijelo im je

cilindri¢no 1 izduzeno, a glaveni region jasno uocljiv. Veéina vrsta ima dobro razvijene
ekstremitete. Medutim, kod malog broja vrsta zadnji ekstremiteti i karlini pojas su
redukovani. Diverzitet repatih vodozemaca je 620 vrsta, a distribucija im je (izuzev porodice
Plethodontidae) uglavnom ogranicena na umjerena i suptropska podrucja Sjeverne Amerike,
Evrope, Azije 1 sjevera Afrike. S druge strane, svi tropski dazdevnjaci pripadaju porodici
Plethodontidae, a uglavnom naseljavaju Meksiko i Centralnu Ameriku. Terestri¢ni
dazdevnjaci uglavnom naseljavaju vlazna, Sumovita staniSta, a akvati¢ne vrste se najcesce
mogu naci u jezerima, rijekama, kanalima i barama (Vitt i Caldwell, 2009). Repati vodozemci
su karnivorni organizmi. Oplodnja moze biti spoljasnja ili unutras$nja, pri ¢emu unutrasnja
oplodnja nije propracena kopulacijom. Iz jaja se izlijeze larva koja metamorfozira u juvenilnu
jedinku, a kod nekih vrsta se mlade jedinke razvijaju direktno iz terestriCcnih jaja.

Ovoviviparija i viviparija je prisutna kod manjeg broja vrsta (Kalezi¢ i Tomovi¢, 2007).

Bezrepi vodozemci (Anura) — karakteriSe ih kratko tijelo bez repa, duge i misi¢ave zadnje

noge, kao i Siroka glava sa velikim ustima. Diverzitet im je oko 6200 vrsta, a prisutni su na
svim kontinentima izuzev Antarktika. Naseljavaju raznovrsna slatkovodna i kopnena stanista,
a najveéi diverzitet im je u tropskim predjelima (Vitt i Caldwell, 2009). Za veéinu vrsta je
karakteristi¢na spoljaSnja oplodnja, koja je propracena fizickim kontaktom izmedu muZzjaka i
zenke (tzv. ampleksus). Najprimitivniji oblik zivotnog ciklusa podrazumijeva oviparnu
reprodukciju, pri kojoj Zenke polazu veliki broj jaja u vodenu sredinu. Iz jaja se razvijaju
akvaticne larve (punoglavci) koje karakteriSe kratak i okruglast trup, unutrasnje Skrge i
odsustvo pravih zuba. Punoglavci veéine vrsta u ishrani uglavnom koriste biljnu hranu,

detritus, zooplankton, fitoplankton, bakterije. Stadijum punoglavca moze trajati od nekoliko



dana do tri godine. Kod manjeg broja vrsta prisutna je ovoviviparna ili viviparna reprodukcija
(Kalezi¢ i Tomovi¢, 2007).

Prema podacima koje daju Lelo i sar. (2015) diverzitet vodozemaca Boshe i Hercegovine
predstavljen je sa 21 vrstom. Vodozemci Bosne i Hercegovine su grupisani u dva reda: repati
vodozemci (Caudata) i bezrepi vodozemci (Anura). Red Caudata je predstavljen sa devet vrsta
koje su grupisane unutar dvije porodice (Proteidae i Salamandridae). Red Anura je
predstavljen sa 12 vrsta koje su grupisane u pet porodica (Bombinatoridae, Bufonidae,
Hylidae, Pelobatidae i Ranidae). Podaci o njihovoj distribuciji i ekologiji su oskudni, usljed
¢ega je veoma teSko procijeniti ugrozenost razli¢itih vrsta na prostoru Bosne i Hercegovine.
Stoga, znacaj ovog master rada ogleda se u formiranju faunistickog spiska vodozemaca
Ramsarskog podrué¢ja Bardaca, sa posebnim osvrtom na biologiju, ekologiju i konzervacioni

status zabiljezenih vrsta.

1.1. Hipoteza istraZivanja

Usljed izrazenog antropogenog pritiska, tokom posljednjih 10 godina, prirodna stanista
vodozemaca Ramsarskog podrucja Bardaca su u znacajnoj mjeri degradirana, pa se ocekuje

manji diverzitet vrsta ili smanjenje njihovog areala, u odnosu na prethodna istrazivanja.

1.2. Cilj istraZivanja
Cilj ovog istrazivanja bio je, na osnovu literaturnih i terenskih podataka, formirati faunisticki
spisak vodozemaca Ramsarskog podru¢ja Bardaca, objediniti znanja o ekologiji zabiljezenih

vrsta, odrediti indeks osjetljivosti zabiljezenih vrsta na nivou Bosne i Hercegovine, te izvrsiti

analizu njihove ugrozenosti i zastite na globalnom i evropskom nivou.



2. MATERIJAL | METODE

2.1. Lokalitet istraZivanja

Bardaca sa okruzenjem je, odlukom Ramsarskog sekretarijata, 2. februara 2007. godine
proglasena moc¢varnim podru¢jem medunarodnog znacaja. ,,Ramsarsko podru¢je Bardaca* se
nalazi u sjeverozapadnom dijelu Bosne i Hercegovine, u blizini drzavne granice sa
Hrvatskom. Teritorijalno pripada opstini Srbac, a predstavlja sastavni dio Lijevéa polja.
Geografske koordinate podru¢ja su 45°4'-45°8 ' N, 17°24'-17°30' E, a nalazi se na
nadmorskoj visini izmedu 85 i 95 metara. Sjevernu granicu podrucja predstavlja rijeka Sava, a
sjeveroistocnu 1 isto¢nu rijeka Vrbas. Jugoisto¢nu 1 juZnu granicu predstavlja kanal Osorna-
Borna-Ljev¢anica, a jugozapadnu i zapadnu granicu predstavlja poljoprivredno zemljiste i
rijeka Matura (Slika 1). Ukupna povrsina ,,Ramsarskog podru¢ja Bardaca“ je 3500 hektara, a
u obuhvat podrucja ulaze sljedec¢a naselja: Bardaca, Bajinci, Gaj, Dugo Polje i dio naselja

Glamocani (https://www.ramsar.org).

Donja Dolina

Bardaca Srbac
Sitnesi Mali Res:
Dugo Polje
Poveli¢
Z¥my =€ Microsoft

o

Slika 1. Obuhvat ,,Ramsarskog podrucja Bardaca® (https://www.ramsar.org)

2.1. Metodologija istrazivanja

Faunisticki spisak vodozemaca koji naseljavaju Ramsarsko podrucje Bardaca formiran je na
osnovu pregleda dostupne naucne literature (Obratil, 1981; Radevi¢, 2007; Gasi¢ i Dujakovi¢,
2009; Gasi¢, 2012; Lelo i sar., 2015; Sukalo i Dmitrovié, 2023), kao i na osnovu terenskih
istrazivanja. Terenska istrazivanja su sprovedena tokom 2023. godine, a vrSena su metodom
transekta. Istrazivanjem su obuhvaéena potencijalna stanista vodozemaca u tri naselja
(Bardaca, Bajinci i Gaj) koja se teritorijalno nalaze u granicama Ramsarskog podrudja
Bardaca. Vodozemci su hvatani pomocu ru¢ne mreze pri¢vrS¢ene na duzi Stap, a nakon
hvatanja jedinke su fotografisane i determinisane na osnovu standardne herpetoloske literature
(Radovanovi¢, 1951; Arnold i Burton, 1978; Purovié i sar., 1979; Speybroeck i sar., 2016).

Nomenklatura i sistematika zabiljeZenih vrsta vodozemaca uskladeni su prema Speybroeck i
sar. (2016), a podaci o njihovoj distribuciji, kao i odredenim aspektima biologije i ekologije,

su preuzeti iz dostupne naucne literature.

Podaci 0 statusu ugrozenosti zabiljezenih vrsta na globalnom nivou su preuzete sa sajta

Medunarodne unije za ocuvanje prirode (https://www.iucnredlist.org/). Podaci o statusu

ugrozenosti na evropskom nivou su preuzeti iz publikacije ,,European red list of Amphibian®
(Temple i Cox, 2009). Status ugrozenosti na nivou Federacije Bosne i Hercegovine preuzet je
iz publikacije ,.Crvena lista faune Federacije Bosne i Hercegovine (Skrijelj i sar., 2013), a
status zaStite vrsta na nivou Republike Srpske preuzet je iz ,,Uredbe o strogo zastiCenim i

zaSti¢enim divljim vrstama® (SluZbeni glasnik Republike Srpske, broj 65/2020).

Procjena ugroZenosti zabiljezenih vrsta vodozemaca (indeks osjetljivosti) je izvrSena na
osnovu odlika distribucije (Sirina distribucije u BiH, endemic¢nost, visinska distribucija),
ekologije (klimatske odlike staniSta, nacin Zivota, prilagodljivost na izmjenjena staniSta, tip
akvati¢nog staniSta za reprodukciju) i odlika zivotne istorije (tip reprodukcije, broj jaja ili
mladunaca, maksimalna starost). Koristene varijable su u najve¢oj mjeri prilagodene onima
koje su predlozili Andreone 1 Luiselli (2000), pri ¢emu je varijabla ,,fragmentisanost areala,
usljed oskudnih podataka o distribuciji vodozemaca na prostoru Bosne i Hercegovine,
iskljuCena iz analize. Podaci neophodni za odredivanje indeksa osjetljivosti su preuzeti iz
relevantne naucne literature. Indeks osjetljivosti za svaku vrstu je izraCunat kao srednja
vrijednost svih koriStenih varijabli. Pri tome, srednja vrijednost < 1 ukazuje na vrstu bez
rizika od opadanja (slabo osjetljiva vrsta), srednja vrijednost izmedu 1-1,6 ukazuje na vrstu

koja je podlozna opadanju (umjereno osjetljiva vrsta), a srednja vrijednost >1,6 ukazuje na

vrstu koja je ozbiljno izlozena opadanju ili ¢ak izumiranju (izrazeno osjetljiva vrsta). Ukupno

je koristeno 10 varijabli, a svaka od njih je klasifikovana u Cetiri kategorije, u rasponu od 0

(najmanji rizik) do 3 (najvedi rizik). U nastavku je dat popis koriStenih varijabli i nacin

njihove klasifikacije:

1.

Sirina distribucije u Bosni i Hercegovini (SD): 0 = vrsta naseljava >50% povrsine
Bosne i Hercegovine; 1 = vrsta naseljava 10-50% povrsine Bosne i Hercegovine; 2 =
vrsta naseljava 5-10% povrsine Bosne i Hercegovine; 3 = vrsta naseljava manje od 5%
povrsine Bosne 1 Hercegovine (Sirina distribucije vrsta procjenjena je na osnovu [UCN

karata rasprostranjenja; www.iucnredlist.org).

Ucestalost razmnozavanja (UR): 0 = vrsta sa viSe ciklusa razmnozavanja tokom
godine; 1 = vrsta sa 2-3 ciklusa razmnozavanja tokom godine; 2 = vrsta sa jednim
ciklusom razmnozavanja svake godine; 3 = vrsta sa dugim periodom gestacije
(viviparne vrste) ili sa dugim razvojem larvi u jajima.

Velic¢ina legla (VL): 0 = broj jaja/larvi >200 po sezoni; 1 = broj jaja/larvi varira od 50
do 200 po sezoni; 2 = broj jaja/larvi varira od 10 do 50 po sezoni; 3 = broj jaja/larvi
<10 po sezoni.

Klimatske odlike stanista (KOS): 0 = vrsta prisutna u sva tri klimata (klimatska tipa); 1
= vrsta prisutna dva klimata; 2 = vrsta prisutna u samo jednom klimatu; 3 = vrsta
prisutna u manje od 20% povrSine jednog klimata. Ovaj karakter je zasnovan na
prisustvu tri osnovna klimatska tipa u Bosni i Hercegovini (European Environment
Agency, 2017), a odrazava tendenciju vrste ka eurivalentnosti.

Nacin zivota (NZ): 0 = vrsta sa fosorijskom + noénom ili akvati¢nom aktivno§éu; 1 =
vrsta sa nadzemnom # no¢nom aktivnos¢éu; 2 = dnevno aktivna vrsta sa skrivenim
nacinom Zivota; 3 = dnevno aktivna vrsta sa o¢iglednom nadzemnom aktivno$¢u. Ovaj
karakter je kategorisan na osnovu tipa opsSte fenologije koji vodozemci pokazuju u
prirodnom okruzenju.

Maksimalna starost (MS): 0 = vrsta sa maksimalnom duzinom Zivota > 15 godina; 1 =
vrsta sa maksimalnom duzinom zivota 11-15 godina; 2 = vrsta sa maksimalnom
duzinom zivota 6—10 godina; 3 = vrsta sa maksimalnom duzinom Zzivota 1-5 godina.
Ovaj karakter je zasnovan na literaturnim izvorima.

Prilagodljivost izmjenjenim stanistima (P10): 0 = izuzetno prilagodljiva vrsta (prisutna
c¢ak 1 u urbanim sredinama); 1 = prilagodljiva vrsta (prisutna i u suburbanim

sredinama, ukoliko postoje ostaci neizmjenjenih stanista); 2 = slabo prilagodljiva vrsta


http://www.iucnredlist.org/

(u najboljem slucaju pronadena u neizmjenjenim staniStima srednje veli¢ine, =50 ha);
3 = neprilagodljiva vrsta (iskljucivo prisutna na velikim povrSinama potpuno
neizmjenjenih stanista).

8. Endemic¢nost (E): 0 = 0-10% cijelog areala vrste se nalazi na teritoriji Bosne i
Hercegovine; 1 = 10-50% cijelog areala vrste se nalazi na teritoriji Bosne i
Hercegovine; 2 = 50-80% cijelog areala vrste se nalazi na teritoriji Bosne i
Hercegovine; 3 = vrsta prisutna samo u Bosni i Hercegovini.

9. Visinska distribucija (VD): 0 = vrsta prisutna na svim nadmorskim visinama (od 0 do
2000 m); 1 = vrsta prisutna samo na ve¢im nadmorskim visinama (preko 1000 m); 2 =
vrsta prisutna u brdskim predjelima do 1000 m nadmorske visine; 3 = vrsta ograni¢ena
na nizijske predjele (do 200 m nadmorske visine).

10. Akvati¢no staniSte za razmnozavanje (ASR): 0 = vrsta nema larveni stadijum; 1 =
vrsta koja za razmnozavanje koristi privremena vodena tijela; 2 = vrsta koja za
razmnozavanje koristi velika stalna vodena tijela; 3 = vrsta koja za razmnoZavanje

koristi vodena tijela bogata kiseonikom ili sporotekuce vode.

Rezultati sprovedenog istrazivanja su predstavljeni tabelarno i graficki, a za obradu podataka

koristen je program Microsoft Office Excel 2007.



3. REZULTATI | DISKUSIJA

3.1. Fauna vodozemaca ,,Ramsarskog podru¢ja Bardaca“

Terenskim istrazivanjima, sprovedenim u periodu od februara do augusta 2023. godine,
zabiljezeno je prisustvo devet vrsta vodozemaca koji naseljavaju Ramsarsko podrucje
Bardaca: dvije vrste repatih vodozemaca (Lissotriton vulgaris i Triturus dobrogicus) i sedam
vrsta bezrepih vodozemaca (Bombina bombina, Bufo bufo, Bufotes viridis, Hyla arborea,
Pelophylax kl. esculentus, Pelophylax ridibundus i Rana dalmatina). Popis pronadenih vrsta
po mjesecima i lokalitetima uzorkovanja, predstavljen je u tabeli 1.

Tabela 1. Popis pronadenih vrsta, mjesec istraZivanja, uzi lokalitet i legatori

Vrsta Datum Lokalitet Legator
Lissotriton vulgaris Bajinci, Gaj «
Rana dalmatina februar Gaj ]S)lrlrliilr%’v?é"])
Pelophylax kl. esculentus Bardaca, Bajinci T
Lissotriton vulgaris Bajinci
Rana dalmatina Bajinci, Gaj «
. — — Sukalo, G.,
Pelophylax kl. esculentus mart Gaj, Bajinci, Bardaca 0
- — Dmitrovi¢, D.
Hyla arborea Gaj, Bajinci
Bombina bombina Gaj
Lissotriton vulgaris Bajinci
Pelophylax kl. esculentus Bajinci, Bardaca Sukalo, G.,
Pelophylax ridibundus april Bajinci Hrusto, A.
Hyla arborea Bajinci, Bardaca Dmitrovi¢, D.
Rana dalmatina Bajinci,
Lissotriton vulgaris Bajinci, Bardaca,
Bombina bombina Bajinci, Bardaca
Pelophylax k_l. esculentus _ Baj_}nq, Bardaga, Gaj, Sukalo, G.
Rana dalmatina maj Bajinci, Bardaca N
— Dmitrovi¢, D.
Hyla arborea Bajinci
Triturus dobrogicus Bajinci
Bufo bufo Bajinci,
Pelophylax kl. esculentus Bajinci, Bardaca, Gaj,
Hyla arborea Bajinci, Gaj
Lissotriton Vt_Jgarls o Ba!!nc!, Bafdaca, §ukalo, G.
Rana dalmatina juni Bajinci, Gaj Y
- - . Dmitrovi¢, D
Bombina bombina Bajinci
Bufotes viridis Bajinci
Bufo bufo Bajinci
Pelophylax kl. esculentus Bardaca, Bajinci, Gaj
Lissotriton vulgaris Bajinci
Bufo bufo Ll Gaj Sukalo, G.,
Bufotes viridis J Gaj Dmitrovi¢, D
Bombina bombina Bajinci, Gaj
Rana dalmatina Gaj
Lissotriton vulgaris auaust Bajinci Sukalo, G.,
Pelophylax kl. esculentus g Bajinci Dmitrovi¢, D




Na grafiku 1 predstavljen je broj zabiljezenih vrsta vodozemaca po analiziranim mjesecima, a

na grafiku 2 predstavljen je broj zabiljezenih vrsta po analiziranim lokalitetima.

Grafik 1. Broj pronadenih vrsta po mjesecima istrazivanja

Najvecéi broj vrsta vodozemaca zabiljeZen je tokom maja i juna mjeseca (sedam vrsta), dok je

najmanji broj vrsta zabiljeZzen tokom augusta mjeseca (dvije vrste) (Grafik 1).

Grafik 2. Broj pronadenih vrsta vodozemaca po uzem lokalitetu istrazivanja

Na teritoriji naselja Bajinci zabiljeZeno je prisustvo svih devet vrsta vodozemaca, na teritoriji
naselja Gaj registrovano je sedam vrsta, a na teritoriji naselja Bardaca zabiljeZeno je pet vrsta

vodozemaca (Grafik 2).

S druge strane, pregledom dostupne literature pronadeni su podaci za 14 vrsta vodozemaca

koji naseljavaju Ramsarsko podruc¢je Bardaca (Tabela 2).



Tabela 2. Fauna vodozemaca Ramsarskog podrucja Bardaca — literaturni podaci

Takson

Literatura

Classis: Amphibia Linnaeus, 1758

Ordo: Caudata Scopoli, 1777

Familia; Salamandridae Goldfuss, 1820

Genus: Ichthyosaura Sonnini and Latreille, 1801

1. Ichthyosaura alpestris (Laurenti, 1768)

Gagi¢ (2012)

Genus: Lissotriton Bell, 1839

2. Lissotriton vulgaris (Linnaeus, 1758)

Obratil (1980/1981); Radevi¢ (2007); Gasic i
Dujakovié, (2009); Gasi¢ (2012); Sukalo i Dmitrovié
(2023)

Genus: Salamandra Garsault, 1764

3. Salamandra salamandra (Linnaeus, 1758)

Obratil (1980/1981); Radevi¢ (2007)

Genus: Triturus Rafinesque, 1815

4. Triturus dobrogicus (Kiritzescu, 1903)

Radevi¢ (2007); Mili¢i¢ i sar. (2022); Sukalo i
Dmitrovi¢ (2023)

Ordo: Anura Duméril, 1805

Familia: Bombinatoridae Gray, 1825

Genus: Bombina Oken, 1816

5. Bombina bombina (Linnaeus, 1761)

Obratil (1980/1981); Radevi¢ (2007); Gasic¢ i
Dujakovi¢, (2009); Gasi¢ (2012); Sukalo i Dmitrovi¢
(2023)

6. Bombina variegata (Linnaeus, 1758)

Radevi¢ (2007); Lelo i sar. (2015)

Familia: Pelobatidae Bonaparte, 1850

Genus: Pelobates Wagler, 1830

7. Pelobates fuscus (Laurenti, 1768)

Obratil (1980/1981); Radevi¢ (2007)

Familia: Bufonidae Gray, 1825

Genus: Bufo Garsault, 1764

8. Bufo bufo (Linnaeus, 1758)

Radevi¢ (2007); Lelo i sar. (2015); Sukalo i
Dmitrovié¢ (2023)

9. Bufotes viridis (Laurenti, 1768)

Radevi¢ (2007); Sukalo i Dmitrovié (2023)

Familia: Hylidae Rafinesque, 1815

Genus: Hyla Laurenti, 1768

10. Hyla arborea (Linnaeus, 1758)

Gasi¢ (2012); Sukalo i Dmitrovié (2023)

Familia: Ranidae Batsch, 1796

Genus: Pelophylax Fitzinger, 1843

11. Pelophylax kl. esculentus (Linnaeus, 1758)

Obratil (1980/1981); Radevi¢ (2007); Gasi¢ i
Dujakovi¢ (2009); Gasi¢ (2012); Lelo i sar. (2015);
Sukalo i Dmitrovié¢ (2023)

12. Pelophylax ridibundus (Pallas, 1771)

Obratil (1980/1981); Radevi¢ (2007); Gasi¢ i
Dujakovié (2009); Gasic (2012); Lelo i sar. (2015);
Sukalo i Dmitrovié¢ (2023)

Genus: Rana Linnaeus, 1758

13. Rana dalmatina Fitzinger in Bonaparte, 1838

Radevié¢ (2007); Gasi¢ (2012); Sukalo i Dmitrovié
(2023)

14. Rana temporaria Linnaeus, 1758

Radevié (2007)

Prve pisane podatke o fauni vodozemaca ,ribnjaka Bardac¢a“ nalazimo u radu Svjetoslava
Obratila ,,Ekoloski pristup utvrdivanju Stetnosti ihtiofagnih ptica u ribnjacima Bardaca“, u
kome autor, na osnovu analize ishrane ihtiofagnih ptica, navodi prisustvo Sest vrsta
vodozemaca: Lissotriton vulgaris, Salamandra salamandra, Bombina bombina, Pelobates
fuscus, Pelophylax Kl. esculentus i Pelophylax ridibundus (Obratil, 1980/1981). Nakon toga,
podatke o diverzitetu vodozemaca Bardace upotpunjuju publikacije: Milenka Radevica —
,,Ostali predstavnici faune na Bardaci“ (Radevi¢, 2007) i Branislava Gasi¢a — Zbirka ,,ribe
vodozemci i gmizavci‘ katalozi zbirke ,, ribe vodozemci i gmizavci‘ i izlozbe ,, ribe, vodozemci
i gmizavci nasih krajeva‘ (Gasi¢, 2012). Radevi¢ (2007) spisku vodozemaca, a koje navodi
Obratil (1980/1981), pridodaje jo$ Sest vrsta (Triturus dobrogicus, Bombina variegata, Bufo
bufo, Bufotes viridis, Rana dalmatina i Rana temporaria), a Gasi¢ (2012), spisku vodozemaca
Bardace pridodaje jos dvije vrste vodozemaca (lchthyosaura alpestris i Hyla arborea)
(Tabela 2).

Najnoviji spisak vodozemaca Ramsarskog podru¢ja Bardaca, a na osnovu desetogodiSnjih
terenskih istrazivanja, daju Sukalo i Dmitrovi¢ (2023), koji u radu ,,Amphibians of Ramsar
site “Bardaca Wetland” — a checklist with ecological notes* navode pouzdano prisustvo
devet vrsta, kao i potencijalno prisustvo jo§ dvije vrste vodozemaca. Takode, autori smatraju
da tri vrste vodozemaca (Ichtyosaura alpestris, Bombina variegata i Rana temporaria) treba
iskljuiti iz faunistiCkog spiska vodozemaca Ramsarskog podru¢ja Bardaca, uz

argumentovano obrazlozenje.

Rezultati terenskih istraZivanja, koji su sprovedeni za potrebe ovog master rada, u periodu od
februara do septembra 2023. godine, su u saglasnosti sa radom Sukalo i Dmitrovi¢ (2023). S
obzirom da Sukalo i Dmitrovi¢ (2023) pored devet zabiljezenih vrsta vodozemaca, navode i
potencijalno prisustvo jo$ dvije vrste vodozemaca, a koje su pronadene u neposrednoj blizini
granica Ramsarskog podru¢ja Bardaca, u nastavku su dati osnovni podaci o distribuciji,
ekologiji, ugrozenosti i zastiti za 11 vrsta vodozemaca, ¢ije je prisustvo nedavno potvrdeno u

granicama ili u neposrednoj blizini granica Ramsarskog podruc¢ja Bardaca.

3.1.1. Lissotriton vulgaris (Linnaeus, 1758) — mali mrmoljak

_ —_— Lk

Slika 2. Lissotriton vulgaris (foto: G. Sukalo)

Mali mrmoljak naseljava veci dio Evrope i zapadnu Aziju (Arnold i Burton, 1978). U Bosni i
Hercegovini predstavlja Siroko rasprostranjenu vrstu repatog vodozemca, u sjevernim i
centralnim dijelovima zemlje do 1500 m nadmorske visine (Lelo i Zimi¢, 2020). Terenskim
istrazivanjima, sprovedenim za potrebe ovog master rada, vrsta je zabiljezena na teritoriji
naselja: Bajinci, Bardaca i Gaj. Duzina tijela adultnih jedinki dostize do 11 cm, ali su obi¢no
manji. Tokom akvati¢nog perioda Zivota najce$¢e naseljava stalna i privremena jezera, bare,
izvore 1 sporotekuce potoke, a tokom terestriénog perioda Zivota najcesce se moze naci ispod
stabala i kamenja, a uglavnom je aktivan nocu, naro¢ito poslije kiSe (Speybroeck i sar., 2016).
Hrani se razli¢itim grupama insekata koji plivaju na povrsini vode (Purovi¢ i sar., 1979),
puzevima, a tokom proljeca crvima i Zabljim mrijestom (Speybroeck i sar., 2016). Polno
sazrijeva tokom druge ili tre¢e godine zivota, a razmnoZava se tokom marta i aprila mjeseca
(Purovi¢ i sar., 1979). Nakon parenja zenka polaze oko 300 jaja (Speybroeck i sar., 2016), a
larveni period traje izmedu 90 i 120 dana (Purovié i sar., 1979). Zivotni vijek malog
mrmoljka je do sedam godina (Crnobrnja—Isailovi¢ i sar., 2012).

Mali mrmoljak se na IUCN crvenoj listi ugrozenih vrsta, na globalnom 1 Evropskom nivou,
nalazi u kategoriji najmanje zabrinjavaju¢a vrsta ,,LC*. Obuhvacen je Appendix-om IlI
Bernske konvencije. Na nivou Federacije Bosne i Hercegovine ima kategoriju ugrozenosti
»osjetljiva vrsta® (VU), a prema ,,Uredbi o strogo zastienim i zaSti¢enim divljim vrstama

Republike Srpske* nalazi se u kategoriji ,,zasticene vrste*.

3.1.2. Salamandra salamandra (Linnaeus, 1758) — §areni dazdevnjak
AN

Slika 3. Salamandra salamandra (foto: G. Sukalo)

Sareni dazdevnjak naseljava zapadnu, centralnu i juznu Evropu (Speybroeck i sar., 2016). U
Bosni i Hercegovini naseljava brdske i planinske krajeve do 1000 m nadmorske visine
(Purovi¢ i sar., 1979). Vrsta nije zabiljezena tokom terenskih istraZivanja za potrebe ovog
master rada, ali je zabiljezena u neposrednoj blizini granica Ramsarskog podrucja Bardaca
(Sukalo i Dmitrovi¢, 2023). Duzina tijela adultnih jedinki iznosi do 25 cm. Adultne jedinke
Zive na kopnu, a aktivni su tokom no¢i ili rano ujutro. Ipak, poslije jakih kisa, mogu se
zapaziti u ve¢em broju i tokom dana (Purovi¢ i sar., 1979). Hrani se razli¢itim grupama
beski¢menjaka (Speybroeck i sar., 2016). Polno sazrijeva tokom cetvrte godine zivota, a
razmnoZava se tokom proljeéa. Zenka rada oko 30 larvi, u &istim $umskim potocima, a larveni
period Zivota obiéno traje izmedu 60 i 90 dana (Purovié i sar., 1979). Zivotni vijek Sarenog

dazdevnjaka je oko 20 godina (Crnobrnja—Isailovi¢ i sar., 2012).

Sareni dazdevnjak se na TUCN crvenoj listi ugrozenih vrsta, na globalnom nivou nalazi u
kategoriji ranjiva vrsta ,,VU®“, dok se na Evropskom nivou nalazi u kategoriji najmanje
zabrinjavajuca vrsta ,,LC“. Obuhvacéen je Appendix-om Ill Bernske konvencije. Na nivou
Federacije Bosne 1 Hercegovine ima kategoriju ugroZenosti najmanje zabrinjavajuc¢a ,,LC*. S
druge strane, Sareni dazdevnjak nije ukljucen u ,,Uredbu o strogo zastiCenim i zaStiCenim

divljim vrstama Republike Srpske®.

3.1.3. Triturus dobrogicus (Kiritzescu, 1903) — dunavski krestasti mrmoljak

Z %r
Slika 4. Triturus dobroglcus (foto: G. Sukalo)

Dunavski krestasti mrmoljak naseljava nizijska podrucja rijeke Dunav i njenih pritoka
(Speybroeck i sar., 2016). U Bosni i Hercegovini vrsta je poznata sa svega nekoliko lokaliteta
na sjeveru i sjeveroistoku zemlje uz dolinu rijeke Save (Lelo i sar., 2015). Naseljava nizije do
200 m nadmorske visine (Gherghel i Iftime, 2009). Terenskim istrazivanjima, sprovedenim za
potrebe ovog master rada, vrsta je zabiljeZzena samo na teritoriji naselja Bajinci. Duzina tijela
adultnih jedinki iznosi do 14 cm. Vrsta naseljava vegetacijom bogata vodena stanista (bare,
kanali, mo¢varna podrué¢ja, mrtvaje). Uglavnom je aktivan tokom no¢i, a tokom dana se
obi¢no skriva (Speybroeck i sar., 2016). Hrani se razli¢itim grupama beski¢menjaka (insekti,
mekusci, kiSne gliste), a konzumira i punoglavce Zaba i larve repatih vodozemaca (Edgar i
Bird, 2006). Polno sazrijeva tokom trece godine Zivota (Purovi¢ i sar., 1979), a razmnozava
se tokom proljeca, u plitkim staja¢im vodama (Speybroeck 1 sar., 2016). Nakon parenja, Zenka
polaze oko 150 jaja (Furtula i sar., 2008), a larveni period obi¢no traje izmedu 120 i 150 dana
(Purovi¢ i sar., 1979). Zivotni vijek dunavskog krestastog mrmoljka je do osam godina
(Crnobrnja—Isailovi¢ i sar., 2012).

Dunavski krestasti mrmoljak se na IUCN crvenoj listi ugrozenih vrsta na globalnom nivou
nalazi u kategoriji najmanje zabrinjavajuca vrsta ,,LC*, a na Evropskom nivou u kategoriji
skoro ugrozenih ,,NT*“. Obuhvacen je Annex-om Il i Annex-om IV Evropske direktive o
staniStima, kao 1 Appendix-om II Bernske konvencije. Prema ,,Uredbi o strogo zaSti¢enim i

zaSticenim divljim vrstama Republike Srpske* nalazi se u kategoriji ,,strogo zasti¢ene vrste*.

3.1.4. Bombina bombina (Linnaeus, 1761) — crvenotrbi mukacé

Slika 5. Bombina bombina (foto: G. Sukalo)

Crvenotrbi mukac naseljava veci dio centralne, isto¢ne i jugoistoéne Evrope, kao i manji dio
zapadne Azije (Speybroeck i sar., 2016). U Bosni i Hercegovini naseljava nizijska podruéja
uz dolinu rijeke Save (Lelo i sar., 2015). Terenskim istraZivanjima, sprovedenim za potrebe
ovog master rada, vrsta je zabiljezena na teritoriji naselja: Bajinci, Bardaca i Gaj. Duzina
tijela adultnih jedinki iznosi do 5 cm. Aktivan je tokom dana i uvece, a naseljava ravnicarske
stajace vode (ribnjaci, bare, jezera) do 250 m nadmorske visine (Purovi¢ i sar., 1979). Hrani
se raznim grupama sitnih vodenih beski¢menjaka (Speybroeck i sar., 2016). Polno sazrijeva
tokom tre¢e godine Zivota (Purovi¢ i sar., 1979). Parenje se odvija u viSe navrata (u periodu
od aprila do augusta), a zenka polozi ukupno do 300 jaja (Speybroeck i sar., 2016). Razvoj
punoglavaca traje izmedu 60 i 90 dana (Purovi¢ i sar., 1979). Zivotni vijek crvenotrbog

mukaca je do 12 godina (Crnobrnja—Isailovi¢ i sar., 2012).

Crvenotrbi mukac se na IUCN crvenoj listi ugroZenih vrsta, na globalnom i Evropskom nivou
nalazi u kategoriji najmanje zabrinjavajuc¢a vrsta ,,LC*“. Obuhvacen je Annex-om Il i Annex-
om IV Evropske direktive o staniStima, kao i Appendix-om Il Bernske konvencije. Prema
,Uredbi o strogo zaSticenim i zaSti¢enim divljim vrstama Republike Srpske® nalazi se u

kategoriji ,,zasti¢ene vrste®.

3.1.5. Pelobates fuscus (Laurenti, 1768) — obi¢na ¢eSnjarka

Cesnjarka naseljava centralnu i istoénu Evropu, od Francuske do planine Ural. Naseljava
staniSta do 800 m nadmorske visine (Speybroeck i sar., 2016). U Bosni i Hercegovini
naseljava ravnice uz rijeku Savu, na krajnjem sjeveru zemlje (Lelo i sar., 2015). Vrsta nije
zabiljezena tokom terenskih istrazivanja za potrebe ovog master rada, ali je zabiljeZzena od
strane Obratil-a (1980/1981), a nedavno i u neposrednoj blizini granica Ramsarskog podrucja
Bardaca (Sukalo i sar., 2014). Duzina tijela adultnih jedinki iznosi do 8 cm. Aktivna je noéu,
a tokom dana vodi fosorijski nacin zivota. Preferira dublje vode trajnog karaktera, bogate
vegetacijom (Speybroeck i sar., 2016). Hrani se razli¢itim grupama beski¢émenjaka (paucima,
mravima i kiSnim glistama). Parenje se desava od marta do maja (Purovi¢ i sar., 1979). Polno
sazrijeva tokom druge godine Zivota (Jehle i sar., 1995). Zenka polaze oko 2000 jaja, a razvoj
punoglavaca obi¢no traje oko 100 dana (Purovi¢ i sar., 1979). Zivotni vijek obi¢ne ¢e$njarke

je oko 10 godina (Crnobrnja—Isailovi¢ i sar., 2012).

Obicna Cesnjarka se na [UCN crvenoj listi ugrozenih vrsta, na globalnom i Evropskom nivou
nalazi u kategoriji najmanje zabrinjavajuc¢a vrsta ,,LC“. Obuhvacena je Annex-om IV
Evropske direktive o stanistima, kao i Appendix-om Il Bernske konvencije. Prema ,,Uredbi o
strogo zaSticenim i zaSticenim divljim vrstama Republike Srpske® nalazi se u kategoriji

,,Strogo zastic¢ene vrste®.

3.1.6. Hyla arborea (Linnaeus, 1758) — gatalinka

Slika 7. Hyla arborea (foto: G. Sukalo)

Gatalinka naseljava sjeverozapadnu, centralnu i jugoistoénu Evropu (Speybroeck i sar., 2016).
U Bosni 1 Hercegovini je Siroko rasprostranjena vrsta, a naseljava podrucja do 1500 m
nadmorske visine (Lelo i Zimi¢, 2020). Terenskim istrazivanjima, sprovedenim za potrebe
ovog master rada, vrsta je zabiljezena na teritoriji naselja: Bajinci, Bardaca i Gaj. Duzina
tijela adultnih jedinki iznosi do 5 cm. Najéesce se moze naéi na vlaznim livadama, u bastama,
Sumarcima, kao i na liS¢u drveca (Purovi¢ 1 sar., 1979). Uglavnom je aktivna nocu, ali se
moze uoditi i tokom dana, naroCito tokom toplih i vlaznih dana (Speybroeck i sar., 2016).
Hrani se razli¢itim grupama beski¢menjaka, a u najvecoj mjeri insektima i njihovim larvama.
Polno sazrijeva tokom tre¢e godine zivota. Parenje se odvija tokom aprila i maja, a zenka
polaze do 1000 jaja. Razvoj punoglavaca traje oko 90 dana (Purovi¢ i sar., 1979; Lelo i

Zimi¢, 2020). Zivotni vijek gatalinke je oko 10 godina (Crnobrnja—Isailovi¢ i sar., 2012).

Gatalinka se na IUCN crvenoj listi ugroZenih vrsta, na globalnom i Evropskom nivou, nalazi
u kategoriji najmanje zabrinjavaju¢a vrsta ,,LC“. Obuhvacena je Annex-om IV Evropske
direktive o stanistima, kao i Appendix-om Il Bernske konvencije. Na nivou Federacije Bosne
1 Hercegovine ima kategoriju ugrozenosti najmanje zabrinjavajuca ,,LC*. S druge strane, vrsta

nije ukljucena u ,,Uredbu o strogo zaSti¢enim i zaSti¢enim divljim vrstama Republike Srpske*.

3.1.7. Bufo bufo (Linnaeus, 1758) — obi¢na krastaca

Slika 8. Bufo bufo (foto: G. Sukalo)

Obic¢na krastaca naseljava veci dio Evrope, sjeverozapadnu Afriku i kontinentalnu Aziju do
Japana (Arnold i Burton, 1978; Purovi¢ i sar., 1979). U Bosni i Hercegovini je Siroko
rasprostranjena vrsta, a naseljava razli¢ita stani$ta do 2000 m nadmorske visine (Lelo i Zimi¢,
2020). Terenskim istrazivanjima, sprovedenim za potrebe ovog master rada, vrsta je
zabiljezena na teritoriji naselja Bajinci. Duzina tijela adultnih jedinki iznosi do 20 cm (Lelo i
Zimi¢, 2020). Primarno je terestricna vrsta, a u vodu zalazi samo u periodu razmnoZavanja.
Uglavnom je aktivna nocu, a tokom dana se obi¢no skriva ispod kamenja. Hrani se raznim
grupama beski¢menjaka, a u najve¢oj mjeri insektima, glistama i paucima. Polno sazrijeva
tokom cCetvrte ili pete godine zivota. Parenje se odvija tokom marta i aprila mjeseca, a Zenka
polaze do 7000 jaja (Purovi¢ i sar., 1979). Za razmnozavanja preferira trajna osuncana
vodena tijela (Speybroeck i sar., 2016). Razvoj punoglavaca traje izmedu 60 i 90 dana
(Purovi¢ i sar., 1979; Lelo i Zimi¢, 2020). Zivotni vijek obi¢ne krastaée je do 10 godina

(Crnobrnja—Isailovi¢ i sar., 2012).

Obicna krastaca se na IUCN crvenoj listi ugrozenih vrsta, na globalnom i Evropskom nivou
nalazi u kategoriji najmanje zabrinjavaju¢a vrsta ,,LC*. Obuhvaéena je Appendix-om IlI
Bernske konvencije. Na nivou Federacije Bosne i Hercegovine ima kategoriju ugrozenosti
najmanje zabrinjavaju¢a ,,LC“. S druge strane, vrsta nije ukljucena u ,,Uredbu o strogo

zaSticenim 1 zaSti¢enim divljim vrstama Republike Srpske*.

3.1.8. Bufotes viridis (Linnaeus, 1758) — zelena krastaca

Slika 9. Bufotes viridis (foto: G. Sukalo)

Zelena krastaca naseljava centralnu i jugoisto¢nu Evropu. U Bosni i Hercegovini je Siroko
rasprostranjena vrsta, a naseljava razli¢ita stanista do 2000 m nadmorske visine (Lelo i Zimi¢,
2020). Terenskim istrazivanjima, sprovedenim za potrebe ovog master rada, vrsta je
zabiljezena na podrucju naselja Bajinci. Duzina tijela adultnih jedinki iznosi do 10 cm
(Purovi¢ i sar., 1979). Primarno je kopnena vrsta, a u blizini vode se okuplja tokom sezone
parenja. Najvecu aktivnost pokazuje tokom noéi, a preko dana se skriva na vlaznim mjestima.
Cesto se moZe pronaéi u urbanim naseljima (Speybroeck i sar., 2016). Hrani se raznim
grupama beski¢menjaka, a u najvec¢oj mjeri insektima i glistama (Purovi¢ i sar., 1979). Polno
sazrijeva tokom Cetvrte godine Zivota, a parenje se odvija od aprila do pocetka juna mjeseca
(Lelo i Zimié, 2020). Zenka obi¢no polaze do 15000 jaja, u privremena vodena tijela, poput
bara (Speybroeck i sar., 2016). Razvoj punoglavaca traje oko 45 dana (Purovi¢ i sar., 1979).

Zivotni vijek zelene krastace je do 15 godina (Crnobrnja—Isailovi¢ i sar., 2012).

Zelena krastaca se na [UCN crvenoj listi ugrozenih vrsta, na globalnom i Evropskom nivou
nalazi u kategoriji najmanje zabrinjavaju¢a vrsta ,,LC*“. Obuhvacena je Annex-om IV
Evropske direktive o staniStima, kao i Appendix-om Il Bernske konvencije. Na nivou
Federacije Bosne i Hercegovine ima kategoriju ugrozenosti najmanje zabrinjavaju¢a ,,LC*. S
druge strane, vrsta nije ukljucena u ,,Uredbu o strogo zasti¢enim i zaSti¢enim divljim vrstama

Republike Srpske*.

3.1.9. Pelophylax kl. esculentus (Linnaeus, 1758) — jestiva zelena Zaba

Slika 10. Pelophylax KI. esculentus (foto: G. Sukalo)

Jestiva zelena zaba naseljava veci dio zapadne, centralne i isto¢ne Evrope, ukljucujuéi Italiju i
dijelove Velike Britanije (Speybroeck i sar., 2016). U Bosni i Hercegovini naseljava sjeverne
ravnice Bosne (Purovié i sar., 1979). Terenskim istrazivanjima, sprovedenim za potrebe ovog
master rada, vrsta je zabiljezena na teritoriji naselja: Bajinci, Bardac¢a i Gaj. Duzina tijela
adultnih jedinki iznosi do 10 cm (Speybroeck i sar., 2016). Naseljava razlicite tipove vodenih
stani$ta (bare, ribnjake, lokve, jezera), a tokom cijelog zivota vezana je za vodu (Purovi¢ i
sar., 1979; Lelo i Zimi¢, 2020). Aktivna je danju kao i nocu (Speybroeck i sar., 2016). Hrani
se razli¢itim grupama beski¢menjaka, a u najvec¢oj mjeri insektima i glistama (Purovi¢ i sar.,
1979). Polno sazrijeva tokom tre¢e godine Zivota, a parenje se odvija tokom aprila i maja.
Zenka obi¢no polaze oko 2000-3000 jaja. Razvoj punoglavaca traje izmedu 90 i 120 dana
(Purovié i sar., 1979; Lelo i Zimié, 2020). Zivotni vijek jestive zelene Zabe je do 10 godina
(Crnobrnja—Isailovi¢ i sar., 2012).

Jestiva zelena Zzaba se na IUCN crvenoj listi ugrozenih vrsta, na globalnom i Evropskom
nivou, nalazi u kategoriji najmanje zabrinjavajuc¢ih ,,LC*“. Obuhvacena je Annex-om V
Evropske direktive o staniStima, kao i Appendix-om Il Bernske konvencije. Vrsta nije

uklju¢ena u ,,Uredbu o strogo zasti¢enim i zasticenim divljim vrstama Republike Srpske®.

3.1.10. Pelophylax ridibundus (Pallas, 1771) — velika barska Zaba

Slika 11. Pelophylax ridibundus (foto: G. Sukalo)

Velika barska zaba naseljava sjeverozapadnu, sjevernu, istocnu i jugoistocnu Evropu, kao i
zapadnu Rusiju (Speybroeck i sar., 2016). U Bosni i Hercegovini je Siroko rasprostranjena i
Cesta vrsta, a naseljava razli¢ita staniSta do 2000 m nadmorske visine (Purovi¢ i sar., 1979;
Lelo i Zimi¢, 2020). Terenskim istrazivanjima, sprovedenim za potrebe ovog master rada,
vrsta je zabiljezena na teritoriji naselja Bajinci. Duzina tijela adultnih jedinki iznosi do 15 cm
(Speybroeck i sar., 2016). Naseljava razli¢ite tipove vodenih staniSta (ribnjaci, bare, jezera,
spore tekucéice), a tokom cijelog zivota vezana je za vodu (Purovié i sar., 1979; Lelo i Zimi¢,
2020). Aktivne su tokom dana. Hrane se razli¢itim grupama beski¢menjaka (insektima i
rakovima), a u ribnjacima i mladim ribama (Purovic i sar., 1979). Polno sazrijeva tokom trece
godine Zivota, a parenje se odvija tokom aprila mjeseca (Lelo i Zimi¢, 2020). Zenka polaze do
12000 jaja (Speybroeck i sar., 2016), a razvoj punoglavaca traje oko 100 dana (Purovic i sar.,

1979). Zivotni vijek velike barske Zabe je do 10 godina (Crnobrnja—Isailovié i sar., 2012).

Velika barska zaba se na IUCN crvenoj listi ugrozenih vrsta, na globalnom i Evropskom
nivou, nalazi u kategoriji najmanje zabrinjavajuca vrsta ,,LC*. Obuhvacena je Annex-om V
Evropske direktive o staniStima, kao i Appendix-om Il Bernske konvencije. Na nivou
Federacije Bosne 1 Hercegovine ima kategoriju ugrozenosti najmanje zabrinjavajuc¢a ,,LC*. S
druge strane, vrsta nije ukljucena u ,,Uredbu o strogo zastiCenim i zaStiCenim divljim vrstama

Republike Srpske*.

3.1.11. Rana dalmatina Fitzinger, 1843 — Sumska smeda Zaba

Slika 12. Rana dalmatina (foto: G. Sukalo)

Sumska smeda Zaba naseljava centralnu, zapadnu i jugoistoénu Evropu, ukljuéujuéi i
Apeninsko poluostrvo (Speybroeck i sar., 2016). U Bosni i Hercegovini je S$iroko
rasprostranjena vrsta, a naseljava listopadne Sume i livade do 1500 m nadmorske visine (Lelo
i Zimi¢, 2020). Terenskim istrazivanjima, sprovedenim za potrebe ovog master rada, vrsta je
zabiljezena na teritoriji naselja: Bajinci, Bardaca i Gaj. Duzina tijela adultnih jedinki je do 9
cm, ali su obi¢no manje (Arnold i Burton, 1978). Primarno je terestri¢na vrsta, a u vodu zalazi
samo u periodu razmnozavanja (Purovi¢ i sar., 1979). Aktivna je danju i no¢u. U pogledu
ishrane je oportunista (Speybroeck i sar., 2016), a razne vrste insekata, paukova i stonoga su
zivota, a parenje se najéesée odvija tokom marta i aprila (Purovi¢ i sar., 1979). Zenka obi¢no
polaze do 1800 jaja, u razli¢ita vodena tijela, kao $to su bare, potopljene livade ili Sume
(Speybroeck i sar., 2016). Razvoj punoglavaca traje izmedu 60 i 90 dana (Lelo i Zimi¢, 2020).
Zivotni vijek Sumske smede Zabe je do 10 godina (Crnobrnja—Isailovié i sar., 2012).

Sumska smeda Zaba se na IUCN crvenoj listi ugrozenih vrsta, na globalnom i Evropskom
nivou nalazi u kategoriji najmanje zabrinjavajuc¢a vrsta ,,LC“. Obuhvacéena je Appendix-om II
Bernske konvencije. Na nivou Federacije Bosne i Hercegovine ima kategoriju ugrozenosti
najmanje zabrinjavajuc¢a ,,LC*, a vrsta nije uklju¢ena u ,,Uredbu o strogo zastiCenim i

zaSticenim divljim vrstama Republike Srpske*.

3.2. Indeks osjetljivosti

Vrijednosti za 10 koristenih varijabli, za 11 vrsta vodozemaca Bosne i Hercegovine koji su

zabiljezeni u granicama ili i u neposrednoj blizini granica Ramsarskog podruc¢ja Bardaca,

predstavljene su tabelarno (Tabela 3), a srednja vrijednost indeksa osjetljivosti predstavljena

je graficki (Grafik 3).

Tabela 3. Vrijednosti 10 koristenih varijabli koje imaju uticaj na prezivljavanje vodozemaca

Vrsta SD| E | VD |KOS|NZ |PIO|ASR|UR | VL | MS
Lissotriton vulgaris 0 0 0 1 |05 1 15 | 2 0 2
Salamandra salamandra 0 0 2 0 15 1 25 | 2 2 0
Triturus dobrogicus 3 0 3 3 15| 2 15| 2 1 2
Bombina bombina 3 0 3 3 25|15 15 1 0 1
Pelobates fuscus 3 0 3 3 1 1 15 2 0 2
Bufo bufo 0 0 0 0 15| 0 15 | 2 0 2
Bufotes viridis 0 0 0 0 151 0 1 2 0 2
Hyla arborea 0 0 0 0 15 1 15| 2 0 2
Pelophylax kl. esculentus | 2 0 | 25 2 3 105] 15| 2 0 2
Pelophylax ridibundus 0 0 0 0 3 |05 (15| 2 0 2
Rana dalmatina 0 0 0 0 15| 1 1 2 0 2

Grafik 3. Srednja vrijednost indeksa osjetljivosti, za 10 koristenih varijabli

Srednja vrijednost indeksa osjetljivosti (Grafik 3) se kre¢e u rasponu od 0,65 (Bufotes viridis)
do 1,90 (Triturus dobrogicus). Na osnovu Klasifikacije srednje vrijednosti indeksa osjetljivosti
(pogledati poglavlje: Materijal i metode), od navedenih 11 vrsta vodozemaca pronadenih u
granicama, ili u neposrednoj blizini granica Ramsarskog podrucja Bardaca, Sest vrsta (54,5%)
pripada kategoriji ,,slabo osjetljiva vrsta“ — (Lissotriton vulgaris, Bufo bufo, Bufotes viridis,
Hyla arborea, Pelophylax ridibundus i Rana dalmatina), dvije vrste (18,2%) pripadaju
kategoriji ,,umjereno osjetljiva vrsta® — (Salamandra salamandra i Pelophylax Kl. esculentus),
a tri vrste (27,3%) pripadaju kategoriji ,,izrazeno osjetljiva vrsta® — (Triturus dobrogicus,

Bombina bombina i Pelobates fuscus).

Stoga, na tri vrste vodozemaca, a koje se nalaze unutar kategorije ,,izrazeno osjetljiva vrsta“
neophodno je usmjeriti posebnu paznju u smislu zastite. Sve tri vrste imaju ograni¢enu
distribuciju u Bosni 1 Hercegovini, a naseljavaju samo sjeverne ravnice Bosne (Purovi¢ i sar.,
1979). Rezultati analize pokazuju da varijable povezane sa distribucijom (Sirina distribucije i
visinska distribucija) uz klimatske odlike staniSta imaju maksimalan uticaj na sve tri vrste
(Triturus dobrogicus, Bombina bombina, Pelobates fuscus) iz kategorije ,,izrazeno osjetljiva
vrsta®“. Navedeno ukazije da je klju¢na aktivnost uspjeSne konzervacije vrsta iz kategorije
»lzrazeno osjetljiva vrsta® zaStita njihovih staniSta. Medutim, vodena staniSta Ramsarskog
podrucja Bardaca su posljednjih 10-tak godina pod intenzivnom devastacijom. Ovo se prije
svega odnosi na masovno isuSivanje veceg broja ribnjaka unutar granica istraZivanog
podru¢ja. Pocetkom 2012. godine u potpunosti je isuseno ¢ak osam ribnjaka, a posljednjih
nekoliko godina pod vodom je obi¢no samo jedan ili dva ribnjaka, od prvobitnih 11 ribnjaka
(Sukalo i Dmitrovié, 2023). Takode, na globalnom nivou gubitak staniita predstavlja glavni
faktor ugrozavanja vodozemaca (Temple i Cox, 2009). Na istrazivanom lokalitetu veliki
problem predstavlja i ¢injenica da se isuSeni ribnjaci velikim dijelom obraduju i koriste za
uzgoj kopnenih biljnih kultura, §to je dovelo do povecane upotrebe pesticida na ovim
povrsinima (Mili¢i¢ i sar., 2022). Poznato je da izloZenost vodozemaca pesticidima dovodi do
brojnih Stetnih uticaja na njihov imunoloski sistem, $to povecava njihovu osjetljivosti na
razne bolesti (Hayes i sar., 2010). Nedavno, Sukalo i Dmitrovi¢ (2023) ukazuju na primjetan
pad brojnosti populacije crvenotrbog mukaca unutar granica Ramsarskog podrucja Bardaca,
Sto autori dovode u vezu sa isusivanjem pogodnih staniSta i njihovim pretvaranjem u obradive
povrsine. Takode, isti autori isticu da je dunavski krestasti mrmoljak (Triturus dobrogicus)
dosta rijetko nalazena vrsta na istrazivanom lokalitetu. S druge strane obiCna CeSnjarka

(Pelobates fuscus) je novijim istrazivanjima potvrdena samo u blizini granica Ramsarskog

podrugja Barda¢a (Sukalo i sar., 2014). Stoga, neophodno je nastaviti istraZivanja i $to prije
zapoceti dugoroCni monitornig vrsta koje se nalaze unutar kategorije ,,izrazeno osjetljiva
vrsta“ kako bi se preciznije utvrdila njihova distribucija, gustina njihovih populacija, a time

omogucilo i pracenje populacionih trendova ovih vrsta u buduénosti.
3.3. Status ugroZenosti i zastite vodozemaca Ramsarskog podrucja Bardaca

Od 11 vrsta vodozemaca Ramsarskog podru¢ja Bardaca jedna wvrsta (Salamandra
salamandra), na globalnom nivou, ima status osjetljiva ,,VU*, a preostalih 10 vrsta

vodozemaca ima status najmanje zabrinjavajuca ,,LC* (https://www.iucnredlist.org/). S druge

strane, na Evropskom nivou, jedna zabiljezena vrsta (Triturus dobrogicus), ima status gotovo
ugrozena ,,NT*, a preostalih 10 vrsta vodozemaca ima status najmanje zabrinjavajuca ,,L.C*
(Temple i Cox, 2009). Dvije vrsta vodozemaca Ramsarskog podru¢ja Bardaca su obuhvacene
Annex-om Il Evropske direktive o staniStima, Sest vrsta Annex-om IV Evropske direktive o
stani§tima, a dvije vrste su obuhvacene Annex-om V Evropske direktive o stanistima (Council
Directive 92/43/EEC). Sest vrsta vodozemaca Ramsarskog podru¢ja Bardada je obuhvaéeno
Appendix-om Il Bernske konvencije, a pet vrsta je obuhvaceno Appendix-om Il Bernske

konvencije (Tabela 4).

Tabela 4. Status zaStite vodozemaca Ramsarskog podrucja Bardaca na medunarodnom nivou

Globalna Evropska EU Direktiva Bernska

Vrsta kategorija kategorija o staniStima konvencija

ugrozenosti | ugrozenosti (Annex) (Appendix)
Lissotriton vulgaris LC LC 11|
Salamandra salamandra VU LC Il
Triturus dobrogicus LC NT I, v I
Bombina bombina LC LC I, 1v I
Pelobates fuscus LC LC v I
Bufo bufo LC LC Il
Bufotes viridis LC LC v I
Hyla arborea LC LC v I
Pelophylax kl. esculentus LC LC 11|
Pelophylax ridibundus LC LC \Y/ I
Rana dalmatina LC LC v I

Na nivou Federacije Bosne i Hercegovine, jedna vrsta vodozemaca (Lissotriton vulgaris),
zabiljezena U granicama Ramsarskog podrucja Bardaca, prema ,,Crvena lista faune Federacije
Bosne i Hercegovine* ima kategoriju ugroZenosti osjetljiva ,,VU*, a Sest vrsta (Salamandra
salamandra, Bufo bufo, Bufotes viridis, Hyla arborea, Pelophylax ridibundus i Rana

dalmatina) imaju kategoriju ugrozenosti najmanje zabrinjavajuca ,, LC* (Skrijelj i sar., 2013).

S druge strane, na nivou Republike Srpske, dvije vrste vodozemaca, zabiljezene u granicama
ili neposrednoj blizini granica Ramsarskog podruc¢ja Bardaca (Triturus dobrogicus i Pelobates
fuscus), prema ,,Uredbi o strogozasticenim i zaStiCenim divljim vrstama®“ nalaze se u
kategoriji ,,strogo zaticena vrsta®, a dvije vrste vodozemaca (Lissotriton vulgaris i Bombina
bombina) nalaze se u kategoriji ,,zastiCena vrsta® (Sluzbeni glasnik Republike Srpske, broj
65/2020).

4. ZAKLJUCAK

Faunu vodozemaca Ramsarskog podrucja Bardaca i neposredne okoline ¢ini ukupno 11 vrsta,
od kojih su tri vrste repati vodozemci (Lissotriton vulgaris, Salamandra salamandra i
Triturus dobrogicus), a osam vrsta su bezrepi vodozemci (Bombina bombina, Pelobates
fuscus, Bufo bufo, Bufotes viridis, Hyla arborea, Pelophylax kl. esculentus, Pelophylax
ridibundus i Rana dalmatina).

Najveci broj vrsta zabiljezen je tokom maja i juna mjeseca, a najmanji broj vrsta je zabiljeZen

tokom augusta mjeseca.

Unutar granica Ramsarskog podru¢ja Bardaca naselje Bajinci se odlikuje najveéim

diverzitetom vodozemaca, a naselje Barda¢a najmanjim diverzitetom vodozemaca.

Analiza indeksa osjetljivosti pokazala je da Sest vrsta vodozemaca Ramsarskog podrucja
Bardaca (Lissotriton wvulgaris, Bufo bufo, Bufotes viridis, Hyla arborea, Pelophylax
ridibundus i Rana dalmatina) pripada kategoriji ,,slabo osjetljiva vrsta®, dvije vrste
(Salamandra salamandra i Pelophylax Kkl. esculentus) pripadaju kategoriji ,,umjereno
osjetljiva vrsta®, a tri vrste (Triturus dobrogicus, Bombina bombina i Pelobates fuscus)

pripadaju kategoriji ,,izrazeno osjetljiva vrsta‘.

Dvije vrsta vodozemaca Ramsarskog podru¢ja Bardac¢a obuhvacene su Annex-om Il Evropske
direktive o staniStima, Sest vrsta Annex-om IV Evropske direktive o staniStima, a dvije vrste
Annex-om V Evropske direktive o staniStima. S druge strane, Sest vrsta vodozemaca
Ramsarskog podrué¢ja Bardaca obuhvaéeno je Appendix-om Il Bernske konvencije, a pet vrsta

je obuhvaceno Appendix-om |1l Bernske konvencije.

Neophodno je $to prije zapoceti dugoro¢ni monitoring vrsta koje se nalaze unutar kategorije
»izrazeno osjetljiva vrsta“ kako bi se preciznije utvrdila njihova distribucija, ali i procijenila

gustina njihovih populacija.

informacije o Ramsarskoj konvenciji, kao i globalnom diverzitetu i ugroZenosti vodozemaca. Ovo

istraZivanja i 2) Metodologija istrazivanja. Ovo poglavlje je ilustravano jednom fotografijom, a
koja predstavlja geografski obuhvat istraZivanog lokaliteta.

Poglavlje Rezultati i diskusija sadrZi tri potpoglavlja: 1) Fauna vodozemaca ,Ramsarskog

Bardaca“ kandidata Adnane Hrusto Komisija zakljuuje da ovaj master rad predstavlja

istrazivanja, kao i za zastitu prioritetnih vrsta. U tom smislu, Komisija sa zadovoljstvom predlaze
Naucno-nastavnom vijecu Prirodno-matemati¢kog fakulteta Univerziteta u Banjoj Luci da
usvoji IzvjeStaj i pozitivnu ocjenu ovog master rada i da prema predvidenoj proceduri zakaze

